
MAKTABGACHA YOSH 
GURUHLARIDA GEOMETRIK 

FIGURALARNI O‘RGATISH 
ORQALI BOSHLANG‘ICH 

MATEMATIK TASAVVURLARINI 
SHAKLLANTIRISH

Vaxabova Gulshan Vafaqul qizi
Oriental universiteti Samarqand kampusi v.b. dotsenti

ORCID: 0009-0004-9089-4681
Annotatsiya: Ushbu maqolada maktabgacha yosh guruhlarida geometrik figuralarni o‘rgatish orqali bolalarda bosh-
lang‘ich matematik tasavvurlarni shakllantirish masalalari yoritilgan. Geometrik figuralar haqidagi bilimlarni shakllanti­
rishning maktabgacha ta’lim jarayonidagi ahamiyati, bolalarning yosh va individual xususiyatlariga mos metod va usul-
lardan foydalanish imkoniyatlari tahlil qilingan. Shuningdek, doira, kvadrat, uchburchak, to‘g‘ri to‘rtburchak kabi geometrik 
figuralarni farqlash, nomlash, taqqoslash va ularning asosiy belgilarini aniqlash orqali bolalarning fazoviy tasavvurlari, 
mantiqiy fikrlashi hamda matematik nutqini rivojlantirish imkoniyatlari ko‘rib chiqilgan. Maqolada geometrik materiallardan 
amaliy mashg‘ulotlar, didaktik o‘yinlar va ko‘rgazmali vositalar asosida foydalanishning pedagogik imkoniyatlari ham yori­
tilgan.

Kalit so‘zlar: maktabgacha ta’lim, maktabgacha yosh, geometrik figuralar, matematik tasavvur, boshlang‘ich matematik 
tushunchalar, fazoviy tasavvur, matematik tafakkur, didaktik o‘yinlar, geometrik shakllar.
Abstract: This article examines the formation of initial mathematical concepts in preschool children through teaching 
geometric figures. It highlights the importance of developing children’s knowledge of geometric figures in the preschool 
education process and analyzes the possibilities of using methods and techniques appropriate to their age and individual 
characteristics. Particular attention is paid to recognizing, naming, comparing, and identifying the main characteristics of 
geometric figures such as circles, squares, triangles, and rectangles. The article also discusses the possibilities of devel-
oping children’s spatial awareness, logical thinking, and mathematical language through activities involving geometric 
materials. In addition, the pedagogical potential of using didactic games, practical exercises, and visual aids in teaching 
geometric figures is explored.

Key words: preschool education, preschool children, geometric figures, mathematical concepts, elementary mathemat-
ical concepts, spatial awareness, mathematical thinking, didactic games, geometric shapes.
Аннотация: В статье рассматриваются вопросы формирования первоначальных математических представлений 
у детей дошкольного возраста посредством обучения геометрическим фигурам. Раскрывается значение форми-
рования знаний о геометрических фигурах в процессе дошкольного образования, а также анализируются возмож-
ности использования методов и приёмов, соответствующих возрастным и индивидуальным особенностям детей. 
Особое внимание уделяется различению, называнию и сравнению таких геометрических фигур, как круг, ква-
драт, треугольник и прямоугольник, а также определению их основных признаков. Рассматриваются возможности 
развития пространственных представлений, логического мышления и математической речи детей посредством 
работы с геометрическим материалом. В статье также раскрывается педагогический потенциал использования 
дидактических игр, практических упражнений и наглядных средств при обучении геометрическим фигурам.

Ключевые слова: дошкольное образование, дошкольный возраст, геометрические фигуры, математические 
представления, элементарные математические понятия, пространственные представления, математическое 
мышление, дидактические игры, геометрические формы.

KIRISH
Ilk matematik tushunchalarni qanchalik aniq va mukammal o‘rgatilishi bo‘lishi, bolalarda mantiqiy fikrlashi, 

xulosa chiqarish jarayonlarining kuchli bo‘lishini ta’minlaydi. Ya’ni matematika bolalarni mantiqiy fikrlashga 
– to‘g‘ri fikrlashga, to‘g‘ri fikrlardan to‘g‘ri xulosalar chiqarishga o‘rgatadi, shu bilan birga nutqning takomil-
lashuvida ham katta yordam beradi. Ilk matematik tushunchalar bolalarning yoshiga mos tarzda qiziqarli qilib 
o‘rgatilsa, samarali natijalarga erishiladi. Bolalarda umumiy bilimlar bilan birgalikda o‘ziga bo‘lgan ishonch, 
mustaqil fikrlash, o‘z fikrini chiroyli ifoda eta olish kabi fazilatlar shakllanadi.

Maktabgacha ta’lim muassasalarida ta’lim-tarbiyani tarbiyachi amalga oshiradi. U pedagogik jarayonning 
markaziy o‘rinini egallaydi. Shuning uchun tarbiyachi o‘z sohasini chuqur bilishi, har xil metodik vositalarni 
yaxshi egallagan, puxta pedagogik-psixologik tayyorgarlikka ega bo‘lishi muhimdir. Maktabgacha yoshdagi 
bolalarda matematik tasavvurlarni shakllantirish jarayonida ularga oddiy matematik tushunchalarni o‘rgatibgina 
qolmay, ayni vaqtda bolalarning mantiqiy tafakkurini o‘stirish, mustaqillik faoliyatini shakllantirish, maqsadga 
intilish, topshirilgan vazifani mas’uliyat bilan bajarish, o‘z oldiga qo‘ygan maqsadga erishish, qat’iyatlilik kabi 
xususiyatlarni shakllantirish ham muhimdir [1, 2].

Geometrik shakllarni bilish, kattalik belgilarini ajrata olish va ular orasida o‘lchov munosabatlarini o‘rnata 
olish malakasi, buyumlar orasida fazoviy munosabatlar o‘rnata olish masalalari mashg‘ulotlarda, ya’ni rasm 
solish, loy va plastilindan narsalar yasash, konstruksiyalash va boshqa mashg‘ulotlarida olib o‘rgatib boriladi.

MAVZUGA OID ADABIYOTLAR SHARHI
Maktabgacha yoshdagi bolalarda elementar matematik tasavvurlarni shakllantirish masalasi pedagogika 

va maktabgacha ta’lim metodikasida muhim yo‘nalishlardan biri sifatida o‘rganilgan. Mavzuga oid manbalarda 
bolalarning geometrik shakllarni farqlashi, ularning asosiy belgilarini aniqlashi, shakl, rang va kattalikni taq
qoslashi boshlang‘ich matematik tafakkurni rivojlantirishning muhim tarkibiy qismi sifatida ko‘rsatiladi.

N.U. Bikbayeva, Z.I. Ibragimova va X.I. Qosimova maktabgacha yoshdagi bolalarda elementar matema
tik tasavvurlarni shakllantirishda ko‘rgazmalilik, amaliy mashqlar va didaktik o‘yinlardan foydalanish zarurligini 
ta’kidlaydilar.

Yo.O‘. Irisboyeva geometrik shakllarni o‘rgatishda bolalarning yosh xususiyatlarini hisobga olish, ularni 
taqqoslash, guruhlash va amaliy faoliyat orqali o‘zlashtirishga alohida e’tibor qaratadi.

E. Mardonov va hammualliflar esa matematik o‘yinlardan foydalanish bolalarning qiziqishi, mustaqil fikrlashi 
va matematik tushunchalarni o‘zlashtirishiga ijobiy ta’sir ko‘rsatishini qayd etadilar.

Shuningdek, zamonaviy tadqiqotlarda maktabgacha yoshdagi bolalarning matematik rivojlanishida faol 
ishtirok, vizual vositalar, amaliy faoliyat va pedagogning bolaga mos yondashuvi muhim ekani ko‘rsatiladi. 
Ushbu yondashuvlar geometrik figuralarni o‘rgatish orqali bolalarda fazoviy tasavvur, mantiqiy fikrlash va bosh-
lang‘ich matematik tushunchalarni shakllantirish zarurligini tasdiqlaydi.

TADQIQOT METODOLOGIYASI
O‘rta guruhda mashg‘ulotlar sentyabr oyidan boshlab, haftasiga 1 marta o‘tkaziladi. Mashg‘ulot 20 daqiqa 

davom etadi. Bolalar bilan yil davomida 36 ta mashg‘ulot o‘tkaziladi.
Bolalar harakatli-ko‘rsatmali shaklda berilgan o‘quv materiallarini yaxshi o‘zlashtiradi. 5 yoshga qadam 

qo‘ygan bolalarni o‘qitishda didaktik o‘yinlardan keng foydalanish kerak.
Quyidagi shartlarga rioya qilgan holda, maktabgacha yoshdagi bolalarda geometrik shakllar haqidagi 

tasavvurlarni shakllantirish ancha muvaffaqiyatli bo‘ladi. Bolalar mashg‘ulotlarga qiziqib qatnashishlari uchun 
tarbiyachi quyidagi talablarga rioya qilishi lozim:

1.	 Dastur materiallarini yaxshi o‘zlashtirib olish.

2.	 Puxta material (namoyish qiluvchi va tarqatma) tayyorlash.

3.	 Bolalar faoliyatini o‘zgarib turishga, qiziqishga e’tibor qilish.

4.	 Mashg‘ulot o‘rtasida harakatli o‘yinlar o‘tkazishni rejalashtirish.

5.	 Mashg‘ulot davomida bolalarning mustaqil xulosa chiqarishlariga erishish.

6.	 Bolalarning xilma-xil javoblarini rag‘batlantirish.

TAHLIL VA NATIJALAR
Maktabgacha ta’lim tashkilotlarida o‘rta guruh bolalariga geometrik figuralarni o‘quv yilining dastlabki 

oylarida o‘zlariga tanish geometrik shakllar - doira va kvadratlarni bir-biridan farq qilishi hamda to‘g‘ri aytish 
malakalarini mustahkamlash kerak. Bu ishni guruhlarning miqdoriy taqqoslash va sanoqqa o‘rgatish mashqlari 
bilan bir vaqtda o‘tkazish maqsadga muvofiq bo‘ladi. Bolalarga “Aytinglar-chi, bunda nechta kvadrat bor?”, “Bu 
yerda nima ko‘p, doiralarmi yoki kvadratlarmi?” kabi topshiriqlar va savollar berib boriladi.

“O‘rta guruh bolalari uchburchak shakli bilan tanishtiriladi. Bolalarni bu shaklni tanish va aytishga, doira 
va kvadratlarni farq qilishga o‘rgatiladi. Bu ishlarni amalga oshirish usullari kichik guruhda o‘rgangan bilimlari 
mustahkamlanadi va u bilan birga mashg‘ulotlarda har xil amaliy ishlarni tashkil etiladi [3, 4].

“Bolalarni uchburchak bilan tanishtirish uni doira va kvadrat bilan taqqoslash asosida o‘tkaziladi. Dastlab 
shakllar juftlab taqqoslanadi, masalan, birinchi mashg‘ulotda uchburchak bilan doira taqqoslanadi. Tarbiyachi 
uchburchakni ko‘rsatib, bolalar e’tiborini burchaklarga qaratgan holda uchburchak tomonlari bo‘ylab barmog‘ini 
(ko‘p marta) yuritib chiqadi. “Barmoq burchakkacha boradi, to‘xtaydi, burchakni aylanib, yana nariga ketadi. 
Yana bir marta burchakkacha boradi, burchakni aylanadi, yana nariga ketadi”, - deb tushuntiradi tarbiyachi. U 
shaklni aytadi (“Bu - uchburchak”), uning qanday rangda ekanini so‘raydi, bolalarning e’tiborini uchburchak-
ning tomonlari borligiga, ular 3 ta ekaniga, burchaklari borligiga va ular ham 3 ta ekaniga qaratadi. Shundan 
keyin tarbiyachi bolalardan o‘z uchburchaklarini ko‘rsatishni, ularni sanashni, uning burchaklari nechta ekanini 
so‘raydi. Keyingi mashg‘ulotlarda uchburchak bilan kvadrat shunga o‘xshash taqqoslanadi, shundan keyin esa 
doira, kvadrat va uchburchak bir vaqtda taqqoslanadi” [5, 6].

Tarbiyachi bolalar e’tiborini uchburchaklar, doiralar va kvadratlar katta o‘lchamli ham, kichik o‘lchamli ham 
bo‘lishiga qaratadi, har xil rangli katta va kichik shakllarni ustiga qo‘yish usuli bilan taqqoslashni taklif qiladi, 
shakli bir xil bo‘lgan shakllar har xil rangli va har xil o‘lchamli bo‘lishi mumkinligini tushuntiradi.

O‘rta guruhda tarbiyachi bolalarda har xil shakldagi shakllarni idrok qilish tajribasini to‘plashida davom 
ettiradi. Bolalar ikki-besh qismdan iborat sodda va murakkabroq shakldagi buyumlarni ko‘zdan kechirishadi va 
rasmlarini chizishadi, ularni loy va plastilindan yasashadi, bunda qismlarning shakli hozircha geometrik shakl-
larga yaqin bo‘ladi (bular piyola, jo‘ja va boshqa narsalar bo‘lishi mumkin).

O‘rta guruhda tarbiyachi predmetlar shaklini sezish, harakat va ko‘rish bilan tekshirishni tashkil qiladi. 
Tekshirish natijalari dumaloq (doiraviy), to‘g‘ri to‘rtburchak shaklida kabi so‘zlar bilan mustahkamlanadi.

Bu guruhda “Buyum o‘zi haqida nima deydi?”, “Uychangni top”, “Shakllarni top” kabi o‘yinlardan va shu­
ningdek, kubchalar, qirqma rasmlardan foydalanish mumkin. Geometrik shakllar haqidagi dastlabki ma’lumot
larni bolalar o‘yinlardan, mehnatdan, kundalik hayot (turmush)dan oladilar. Ular tarbiyachiga taqlid qilib, mozai-
kalar va qurilish materiallari komplektiga kiruvchi u yoki bu buyum nomini aytadilar. Ularning xossalari bilan 
amalda tanishadilar.

Matematika mashg‘ulotlarida sanoqqa o‘rgatish uchun doiralar, uchburchaklar va boshqa narsalardan 
ko‘rsatma material sifatida foydalaniladi. Bolalar shakllar miqdorini aniqlab, ularni aytishadi ham geometrik 
shakllar haqida bilimlarni mustahkamlaydi.

Mashg‘ulotlarda bolalarni doira, kvadrat, uchburchakning ba’zi belgilari bilan, keyinroq esa to‘g‘ri to‘rt-
burchakning belgilari bilan tanishtirish, shakllar har xil o‘lchamli va har xil rangli bo‘lishini ko‘rsatish kerak. 
Bolalar tarbiyachi bilan birga katta o‘lchamli (diametri 15 sm) shakllarni qarashadi, kichik o‘lchamdagi xuddi shu 
shakllarni ko‘rsatishadi.

Bolalarga o‘z konvertlaridagi shakllarni ajratish va ular qanday shakllar ekanini va qanchaligini aytish taklif 
qilinadi.

Tarbiyachining topshirig‘iga binoan, bolalar shakllarning kattaliklari bo‘yicha ortib va kamayib borish tarti-
bida joylashtiradilar, har xil shakllarning miqdorlarini taqqoslab, qaysi shakllar kam, qaysi shakllarning miqdori 
barobar ekanini aniqlaydilar. Birinchi mashg‘ulotda bolalarga shakllarning bir xil komplekti beriladi, keyingi 
mashg‘ulotlarda esa har qaysi bola shakllarning shunday komplektini oladiki, unda shakllarning miqdori, rangi 
va o‘lchami har xil bo‘ladi.

Tarbiyachining ko‘rsatmasiga binoan, bolalar shakllarni ikki polosali kartochkalarga shakli, rangi, kattaligi 
bo‘yicha joylashtiradilar, so‘ngra poloskalarning har qaysisidagi shakllar miqdorini taqqoslaydilar [7, 8].

Shunday mashg‘ulotlar o‘tkaziladiki, ularda bolalar kvadratlar bilan to‘g‘ri to‘rtburchaklarni taqqoslaydilar 
va ularning ba’zi xususiyatlari bilan tanishadilar. Masalan, tarbiyachi bolalarga kvadrat va to‘g‘ri to‘rtburchak 
olishni, navbati bilan ularning tomonlaridan barmoqlarini yuritib chiqishni va ular nimalari bilan farq qilishini 
o‘ylab ko‘rishni taklif qiladi. Bolalar kvadratni to‘g‘ri to‘rtburchak ustiga qo‘yib, shakllarni taqqoslashadi va to‘g‘ri 
to‘rtburchak uzun ekanini, u shunisi bilan kvadratdan farq qilishini ko‘rishadi va kvadratning tomonlar teng 
ekanligini aytishadi.

Bolalar sanashni o‘rganib olishganidan keyin, ular tanish shakllarning elementlari bilan, ya’ni tomonlari va 
burchaklarining mavjudligi hamda ularning miqdori bilan tanishtiriladi.

Tarbiyachi kvadratning bir uchidan ikkinchi uchigacha barmog‘ini yuritadi va bu kvadratning tomoni ekanini 
aytadi. Kvadratning hamma tomonini ko‘rsatadi.

Shuni kuzatish kerakki, bolalar “burchak” so‘zini burchakning uchi bilan, ya’ni burchakni hosil qiluvchi nurlar 
(tomonlar) chiqadigan nuqta bilan bog‘lamasinlar. Shuning uchun burchak ko‘rsatilayotganda, qo‘lni burchak 
tekisligida bir tomondan ikkinchi tomongacha surib borib ko‘rsatish maqsadga muvofiqdir.

Bolalar o‘z kvadratlari va to‘g‘ri to‘rtburchaklarining tomonlarini topishadi, so‘ngra esa burchaklarini topi-
shadi, tomonlar va burchaklar miqdorlarini sanashadi, kvadrat va to‘rtburchakning to‘rttadan burchagi va to‘rt-
tadan tomoni borligini aniqlashadi.

Navbatdagi mashg‘ulotda ular uchburchaklarni ham xuddi shunday tekshirishadi, hamma uchburchakda 
uchtadan burchak va uchtadan tomon borligini aniqlashadi. Bunday mashqlarni bolalar shakllarni tekshirib, 
qo‘yilgan savolga javobni mustaqil izlab topa oladigan qilib tuzish kerak.

Geometrik shakllar haqidagi bilimlarni mustahkamlash uchun tarbiyachi bolalarga oldin gugurt cho‘plaridan 
shakl tuzishni taklif qiladi.

Shakllarni farq qilish va aytish bo‘yicha mashq qildirish uchun “Nima o‘zgardi?”, “Nima yo‘q bo‘ldi?”, “Xuddi 
shunday shaklni ko‘rsat” kabi didaktik va harakatli o‘yinlardan foydalaniladi. Masalan, tarbiyachida disk bo‘lib, 
unga doira bo‘ylab har xil geometrik shakllar joylashtiriladi. U disk strelkasini surish bilan goh u shaklni, goh bu 
shaklni ko‘rsatadi, bolalar esa o‘z shakllari orasidan xuddi shunday shakllarni topishadi, ko‘rsatishadi va nomini 
aytishadi.

“O‘z uychangni top” o‘yinida polga chizilgan yoki chilvirdan tuzilgan doiralar, kvadratlar, uchburchaklar 
va boshqa shakllar uycha bo‘lishi mumkin. Katta o‘lchamli shakllar shaklini aniqlash bolalarga qiyinlik qilishini 
hisobga olib, bunday uychalar o‘lchamlarini tobora kattalashtirib borish maqsadga muvofiq.

Individual mashqlar uchun “Juftini top”, “Kartochkaga mos shakl tanla” va boshqa o‘yinlardan foydalanish 
maqsadga muvofiq. Bolalar shakllarning rangli va kontur tasvirlarini mos qo‘yishadi, shaklga mos shakl tanla-
shadi.

Yil oxirida bolalar sodda geometrik shakllarni nafaqat farq qilishadi va aytishadi, balki ularning ba’zi belgi-
lari bo‘yicha moslashtira oladigan bo‘lishadi. Bolalarni buyumlar shaklini geometrik shakllar bilan taqqoslashga 
o‘rgatish mumkin. Shu maqsadda maxsus mashqlardan foydalaniladi. Masalan, tarbiyachi stolga geometrik 
shaklni qo‘yadi, bolalar esa shu shakldagi buyumlarni tanlashlari kerak. Geometrik shakl - namuna shakl ayrim 
bolalarga berilishi ham mumkin, ular shaklni va o‘zlari tanlagan buyumni ko‘rsatishadi.

Mashqlarni “Xuddi shu shakldagi buyumni top”, “Men nimani aytsam, shuni top”, “Topshiriq” va boshqa 
o‘yinlar shaklida o‘tkazish maqsadga muvofiq. Tarbiyachi har qaysi shakldagi buyumdan ikki-uchtadan tanlaydi. 
Asta-sekin ularning miqdorini to‘rt-beshtagacha yetkazish mumkin.

Yosh guruhlarda o‘qituvchi bolalar bilan figuralar ustida ishlashda ma’lum bir rejaga amal qilishi kerak: 
“Bu nima? Qaysi rang? Qanday o‘lcham? Ular nimadan yasalgan?” Bunday ish bilan o‘qituvchi bolalarni raqa-
mlarning elementlarini ajratib ko‘rsatishga, ular orasidagi munosabatlarni o‘rnatishga undaydigan savollarni 
beradi: “To‘rtburchakda nima bor? Nechta burchak mavjud?”

Bu davrda bolalar fikrlash ko‘nikmalariga ega bo‘ladilar, ya’ni oddiy xulosalar chiqarishi mumkin: yashil 
to‘rtburchakning ikkita teng tomoni bor, qizil to‘rtburchakning ham ikkita teng tomoni bor, ya’ni barcha to‘rt-
burchaklarning 2 ta teng tomoni bor [9, 10].

Tarbiyachi bolalarga figurani tomonlari bo‘ylab barmoq bilan qanday chizishni ko‘rsatadi va buni barmoq 
yoki ko‘rsatkich bilan aniq ko‘rsatadi. Shakllarning bir-biridan farqini ta’kidlash uchun qo‘llash texnikasi, raqam­
larning elementlarini hisoblash, tomonlar va burchaklar sonini solishtirish bilan ishlashni davom ettirish kerak, 
ya’ni bir xil turdagi, lekin bir vaqtning o‘zida turli xil rang yoki o‘lchamdagi shakllar modellari, shuningdek, 
kvadrat va uchburchak, to‘rtburchak va uchburchakning tomonlari va burchaklari sonini farqlash muhim.

XULOSA VA TAKLIFLAR
Maktabgacha ta’lim tashkilotlarida o‘rta guruh bolalari uchun geometrik shakllar haqidagi tasavvurlarni 

shakllantirish uchun quyidagi mavzularda mashg‘ulotlar olib boriladi:

1.	 Doira, kvadrat va uchburchak shakllarini bir-biridan farqlashni mustahkamlash.

2.	 Narsalarni doiraviy, kvadrat, uchburchak shakllari haqidagi tasavvurlarni mustahkamlash.

3.	 To‘g‘ri to‘rtburchak bilan tanishtirish.

4.	 Kvadrat, uchburchak, to‘rtburchak shakllari haqida tasavvurlarni mustahkamlash.

5.	 Oval shakli bilan tanishtirish.

6.	 Doira va oval shakllarini farqlashga o‘rgatish.

7.	 Shakllarni turli o‘lchovda (kattalikda) bo‘lishi haqida tasavvur hosil qilish.

8.	 Tevarak-atrofdagi buyumlar orasidan tanish bo‘lgan geometrik shakllarni ko‘ra olishga o‘rgatish.

Foydalanilgan adabiyotlar ro‘yxati:
1.	 O‘zbekiston Respublikasining “Maktabgacha ta’lim va tarbiya to‘g‘risida”gi Qonuni.
2.	 “Ilk va maktabgacha yoshdagi bolalar rivojlanishiga qo‘yiladigan davlat talablari”. Tashkent.2020 y.
3.	 Yo.O‘. Irisboyeva Elementar matematik tasavvurlarni shakllantirish. Darslik. Toshkent: “Metodist nashriyoti”, 2024. - 

248 b.

4.	 Djanpeisova G.E., Xodjimuratova B.N. Matematik tasavurlarini shakllantirish.O‘quv qo ‘llanma/ T.: “Tafakkur”, 2020
5.	 Takomillashtirilgan “Ilk qadam” o’quv dasturi.T.2022
6.	 Beck, M., Vogler, A.M. Fostering Responsiveness in Early Mathematics Learning. In: Teaching Mathematics as to be 

Meaningful. Springer, 2023. Open Access.
7.	  Bikbаevа N.U. Ibrаgimоvа Z.I. Qоsimоvа X.I. “Mаktаbgаchа tаrbiyа yоshidаgi bоlаlаrdа elementаr mаtemаtik tаsаv-

vurlаrni shаkllаntirish” - T. “О‘qituvchi” 1995-y
8.	  Mаrdоnоv E, Q.Оstоnоv,. Sh.Fаyzullаyev. Mаktаbgаchа tа’limdа mаtemаtik о‘yinlаrni tаshkil etish. О‘quv-Uslubiy 

qо‘llаnmа. Sаmаrqаnd - 2019
9.	  Mаrdоnоv E . Mаtemаtik tаsаvvurlаrni shаkllаntirish. О‘quv qо‘llаnmа. Sаmаrqаnd - 2021 yil
10.	 Е. И. Тихева “Развитие речи детей (младший и дошкольный возраст)” Пособие для воспитателей детского сада. 

4-е издание. Издательство “Образование, Москва, 1972. 
11.	 11. Щербакова Е. И. Теория и методика математического развития дошкольников: Учеб. пособие / Е. И. 

Щербакова. -М.: Издательство Московского психолого-социального института; Воронеж: Издательство НПО 
“МОДЭК”, 2005. - 392 с.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

